
Doumph!
“Dik, awak tak apa-apa ke?

Bas ini sudah tamatperkhidma-
tan,”kata pemandu bas kepada
Faridah dengan nada risau.
Sejak tadi, pemandu bas ke-

liru dengan keadaan penum-
pangnya selepas mendengar
bunyi sesuatu terbanting pada
tingkap bas. Pada penghujung
perjalanan, dia terjumpa Fari-
dah dalamkeadaan letih dan ti-
dak bermaya.
Faridah bingung.
“Bilakah aku menaiki bas

ini? Bunyi terbanting? Aku
yang terhempas ke?” fikir Fari-
dah.
Dalamkeadaan terkejut,Fa-

ridah segera keluar dari bas dan
mencari tempatdudukyangko-
song di sebuah terminal bas ter-
buka.
Sinaran pagi itu menyimbah

wajahnya.Pencakar langit yang
mengelilingi terminal bas itu
menjulang tinggi. Suasana di
terminal sungguh lengang. Tia-
da ramai penumpang yang ber-
legar-legar di sekelilingnya.
Kesunyian itumemberiFari-

dah ruanguntukbertenangdan
mengawal emosi diri. Dia me-
nyikat dan mengikat rambut-
nya yang kusut lalu memeriksa
pakaiannya. Dia memakai bla-

zer, seperti pekerja pejabat. Pa-
da lehernya tergantung tali la-
nyard dengan kad pengenalan.
Kad itu memaparkan gambar
seorang wanita muda.
“Nur Faridah Binte Harris,

Akauntan. Akauntan? Mem-
bosankan juga.
“Tapi... akulah yang mema-

kai lanyard ini,” bisik hati Fari-
dah yang masih keliru.
Faridah membaca alamat

pejabat yang tertera di bela-
kang kad itu sambil meman-
dang pencakar langit di sekeli-
lingnya. Dia ternampak logo
syarikatnya terpampang pada
sebuah pencakar langit ber-
hampiran. Dengan tergesa-ge-
sa, Faridah menuju ke arah ba-
ngunan tersebut untukmencari
jawapan kepada persoalan
yang bermain di mindanya.
Sebaik sahaja melangkah

melalui pintu gelangsar kaca di
hadapan bangunan itu, Fari-
dah tiba di sebuah lobi yang lu-
as dan mewah. Namun, hanya
penyambut tetamudan seorang
wanita tinggi bertubuh gempal

berada di situ. Wanita itu keli-
hatan legamelihat ketibaan Fa-
ridah.
“Faridah, kenapa awak lam-

bat? Saya sudah menunggu se-
tengah jam. Saya sudah terle-
wat untukmesyuarat,”katawa-
nita itu dengan nada risau.
Faridah terkejut sekali lagi.
“Ini buku dan surat yang

awak tertinggal semalam. Baik
awak terus pulang sebelum pe-
kerja lain nampak awak di sini.
Baru semalam dipecat, hari ini
sudah muncul semula,” kata
wanita itu dengan nada simpa-
ti.
“Dipecat? Inikah takdirku?”

bisik hati Faridah sambil me-
langkahpulangke terminalbas.
Persoalan demi persoalan

berputar dalam fikiran Faridah
tanpa jawapan.Semakindia cu-
ba mencari hakikat sebenar, se-
makin dia menjadi bingung.
Hatinya tidak selesadenganbu-
tiran takdir yang baru dide-
ngarnya. Jika beginilah hakikat
kerjayanya,bagaimanapulade-
ngan keluarganya?

Sambil menyimpan surat
dan buku yang diberikan oleh
wanita tadi ke dalam beg ta-
ngannya, Faridah ternampak
telefon bimbit dan dompetnya.
Dia segera membuka dompet
itu untuk mencari kad penge-
nalan, berharap dapat menge-
tahui alamat kediamannya. Se-
telahmenemui alamat yang ter-
tera di belakang kad, Faridah
memasukkannya ke dalam tele-
fon bimbit untuk mencari arah
pulang.
Setibanya di kawasan peru-

mahan, Faridah mengikuti
arahannavigasi dengan teliti se-
hingga tiba di hadapan sebuah
flat. Matanya tertancap pada
pintu pagar yang berkarat. Cat
di pintumengelupas.Di sebelah
pintu terdapat tiga pasang seli-
par – dua pasang kecil berwar-
na biru dan hijau seakan-akan
milik kanak-kanak, dan sepa-
sang lagi bercorak lama. De-
ngan hati berdebar, Faridah
mengucapkan salam. Pintu di-
buka perlahan. Seorang nenek
muncul di hadapannya.

“Waalaikumsalam, cucuku
sudah pulang! Tadi keluar tak
makan, kan? Mari sarapan de-
ngan Nenek,” kata Nenek de-
ngan nada yang menenangkan.
Walaupun berusia, Nenek

kelihatan ceria dan sihat.Meski
rumahnya sempit dan agakber-
selerak dengan mainan kanak-
kanak, Faridah berasa lega de-
ngan sambutan mesra Nenek.
Dengan penemuan baharu ini,
sedikit demi sedikit perasaan
sesatdalamdirinyamulaberku-
rangan. Sebelummenjamah sa-
rapan yang terhidang, Faridah
mengeluarkan buku dan surat
yang dibawa dari pejabat lama-
nya.
“Oh, jurnal merah awak su-

dah dapat balik ya? Semalam
awak risau sangat sebab terting-
gal di pejabat. Apa sebenarnya
yang awak tulis dalam jurnal
tu?” tanya Nenek dengan nada
ingin tahu.
Faridah membisu. Dia sen-

diri sudah lupa akan dunianya,
apatah lagi isi jurnal itu. Na-
mun, rasa ingin tahu terhadap

jurnal merah itu mendorong-
nya untukmembacanya selepas
sarapan.
Faridah membuka jurnal

itu. Matanya terpaku pada tu-
lisanyang saratdengankerisau-
an:
“Macammana nak bayar bil

hospitalNenek?Hari-hari kena
makanubat.Duit sekolah adik-
adik pula?
“Hubungan dengan rakan

sekerja pun tak baik. Ibu, Ayah
mengapa...”.
Tulisan itu terhenti di situ.
Faridah tersentak.
“Inikah diri yang dahulu

menghuni jasad ini?”bisik hati-
nya.
Dia sukar mempercayai ka-

ta-kata yang tertulis di dalam
jurnal itu. Nenek yang dilihat-
nya tadi kelihatan sihat, berbe-
za dengan apa yang tercatat.
Wanita di pejabat tadi juga sea-
kan-akan mesra dengannya.
Percanggahan ini menambah
kekeliruan.
Faridah tenggelamdalam la-

munan. Pandangannya mele-
kat padamejamakan di hadap-
annya. Emosinya masih terse-
kat, fikirannya kusut. Kebim-
bangan menggigit mindanya.
Dia mengambil masa untuk
menyusun kembali fikiran yang
berselerak. Walaupun sudah
menemui serpihan maklumat
tentang kehidupannya, semua-
nya masih belum terhubung.
Denganhati yangmasih ber-

golak, Faridah terus meneliti
halaman jurnal untuk mem-
bongkar lebih banyak rahsia
kehidupannya yang seakan-
akan hilang. Meskipun keada-
an hidupnya kelihatan pahit,
dia bertekad untuk tidak ber-
putus asa dalam mencari haki-
kat sebenar yang masih tersem-
bunyi. Faridah berjanji untuk
menjadikan peristiwa ini seba-
gai titik perubahan dalam hi-
dupnya.
Mungkin ada hikmah di se-

balik kehilangan ingatannya.
Mungkin dengan kehilangan
ingatan ini, dia dapat membe-
baskandiri daripadabebanma-
sa lalu yangmenghalang kema-
juan dirinya. Bagi Faridah, ka-
ca mata kehidupan baharunya
tidak harus dipandang remeh.
Ini peluangnya untuk memula-
kan lembaran yang baharu.

Cerpen

Merentas samudera merentas khatulistiwa
Tidak kira waktu tidak kira masa.

Akan aku menjelajah seperti Tuah
Ingin mencari keris Taming Sarinya.

Senantiasa di hati dan kandung badan
Tidak dapat aku lupakan.

Baktinya tidak dapat dibalas
Seperti Sultan kepada rakyatnya – ikhlas.

Siapa lagi jika bukan temanku?
Siapa lagi jika bukan rakanku?
Siapa lagi jika bukan sahabatku?
Siapa lagi jika bukan saudaraku?
Walau di mana rakan sejati
Hingga hujung kuhayati
Akan aku kembali
Seperti ancala kayangan kepada Puteri.

Norfalisha Amelia Faizan
Institusi Raffles

Silaturahim

Apakah
Bunyi itu?
Kedengaran siren ambulans
Tanpa kebolehan untuk bergerak
Mula sedar keadaan
Aku tercedera
Maut

Kehadiranmu
Dalam hidupku
Pulihkan hati hancur
Membimbing aku mencari arah hidup
Hilangkan rasa takutku
Dan kembalikan
Senyumanku

Sakitmu
Menjadi sakitku
Seperti ikatan jiwa
Akan kukekal di sisimu
Susah atau senang
Kerana cinta
Mendalam

Pandanganmu
Mempunyai kuasa
Tenangkan hati resah
Matamu sinar seperti matahari
Kini kau menjadi
Pujaan hati
Aku

Akankah
Nyawaku diambil?
Mungkin punca masanya
Malaikat maut melaksanakan tugas
Pada saat tersebut
Aku memikirkan
Kamu.

Zuhur Baroudi
Maktab Rendah Tampines Meridian

Penyelamatku

Hatiku Perih
Bagaikan kaca yang dihempaskan
Melihat impian yang gagal diraih
Sesalku akan abadi.

Dunia menguji aku
Aku ini manusia
Bukan mesin atau robot
Terkulai dikunyah nelangsa yang berapi-api.

Mengikut diam termenung
Yang kini jauh seakan hilang
Tanpa jejak sedikit pun
Bersimbah angan tanpa tujuan.

Cindy Joanne Allbright
Institusi Raffles

